
Shri Shankararyapadavalambastavah

ஶ்ரீஶங்கரார்யபதா³வலம்ப³ஸ்தவ:

(காலடிக்ஷேத்ரே )॥
நாகாதி³லோகவிரதி: ப்ரப⁴வேத்³த்³ரு’டா⁴ ய-

த்³வாக்யாம்ரு’தஶ்ரவணதோऽப்யதிகாமுகஸ்ய ।
ஸ த்வம் விரக்தித³ஜவாத்பத³நம்ரபங்க்த்யை
ஶ்ரீஶங்கரார்ய மம தே³ஹி பதா³வலம்ப³ம் ॥ 1॥
அந்நாஸுசித்தமுக²கோஶவிவேசநேந
தத்த்வம் பரம் த்³ருததரம் ப்ரதிபோ³த⁴யம்ஸ்த்வம் ।
மோக்ஷப்ரதா³யக பதா³ம்பு³ஜஸந்நதேப்⁴ய:

ஶ்ரீஶங்கரார்ய மம தே³ஹி பதா³வலம்ப³ம் ॥ 2॥
க்லேஶாந்நிவார்ய க்ரு’பயா தரஸாஸ்மிதாதீ³ந்
பஞ்சாபி ஸாத⁴நசதுஷ்டயமாஶு த³த்த்வா ।
பு³த்³தி⁴ம் விசாரபரமாம் ப்ரவிதா⁴ய ஸம்யக்
ஶ்ரீஶங்கரார்ய மம தே³ஹி பதா³வலம்ப³ம் ॥ 3॥
ப³த்³‍த்⁴வா த்வத³ங்க்⁴ரிஸரஸீருஹப⁴க்திரஜ்ஜ்வா
சேத:கபிம் விஷயகண்டகபாத³பேஷு ।
சா²யாப²லாதி³ரஹிதேஷு வ்ரு’தா² சரந்தம்
ஶ்ரீஶங்கரார்ய மம தே³ஹி பதா³வத்ட²ம்ப³ம் ॥ 4॥
ப்ராணைர்விஹீநதநயம் தரஸா ஸமீப-

மாநீய ரோத³நகரௌ பிதரௌ ஸமீக்ஷ்ய ।
ய: ப்ராதநோத³ஸுயுதம் தநயம் ஹி ஸ த்வம்
ஶ்ரீஶங்கரார்ய மம தே³ஹி பதா³வலம்ப³ம் ॥ 5॥
ப⁴ட்டாதி³பா⁴ஸ்கரஸிதேதரகண்ட²முக்²யாந்
வாதே³விஜித்ய குதுகாத்³விது³ஷாம் வரேண்யாந் ।
அத்³வைதமார்க³பரிரக்ஷணஜாக³ரூக

ஶ்ரீஶங்கரார்யபதா³வலம்ப³ஸ்தவ:

ஶ்ரீஶங்கரார்ய மம தே³ஹி பதா³வலம்ப³ம் ॥ 6॥
ஶ்ரீமத்ப்ரணீதஶுகதாதமுநீந்த்³ரஸூத்ர-

பா⁴ஷ்யாதி³பாட²நவிதா⁴வதி⁴கம் படுத்வம் ।
த³த்வாபி ஶூந்யபரிமாணஜட³த்வவார்தே: ⁴
ஶ்ரீஶங்கரார்ய மம தே³ஹி பதா³வலம்ப³ம் ॥ 7॥
பா⁴ஷ்யாக்²யபுஷ்பரஸபூர்ணமுகா²ரவிந்த³-

நம்ராந்தரங்க³மது⁴க்ரு’த்பரிதுஷ்டித³க்ஷ ।
ருத்³ராக்ஷகண்ட² நிஜநீலக³லத்வஸித்³‍த்⁴யை
ஶ்ரீஶங்கரார்ய மம தே³ஹி பதா³வலம்ப³ம் ॥ 8॥
ஆஸ்திக்யரத்நமிஹ புண்யசயேந லப்⁴யம்
கல்யம்பு³தௌ⁴ நிபதிதம் தரஸாऽऽர்யபாத³ ।
உத்³த்⁴ரு’த்ய தேந பரிபாலய லோகமேநம்
ஶ்ரீஶங்கரார்ய மம தே³ஹி பதா³வலம்ப³ம் ॥ 9॥
யோக³ப்ரதா³யக ஜவாந்நதமஸ்கரிப்⁴யோ
போ⁴க³ப்ரதா³த² க்³ரு’ஹிணாமவிரக்திபா⁴ஜாம் ।
காலஸ்மயாபஹ விபாபஜநேட்³யபாத³

ஶ்ரீஶங்கரார்ய மம தே³ஹி பதா³வலம்ப³ம் ॥ 10॥
சி²ந்நேऽபி ஶஸ்த்ரநிசயைர்ப³ஹுதா⁴ ஶரீரே
கே²த³ம் ந கஞ்சித³பி யாதி யதா² மநோ மே ।
தத்³வத்ஸ்தி²ராம் குரு மதிம் ஸுக²சித்ஸ்வரூபே
ஶ்ரீஶங்கரார்ய மம தே³ஹி பதா³வலம்ப³ம் ॥ 11॥
அந்யைர்பி⁴ஷக்³பி⁴ரநிவார்யமஹாऽऽமயம் மே
யஸ்மாத்த்வமாத்³யபி⁴ஷக³ஸ்யசிராந்நிவார்ய ।
அஜ்ஞாநஸம்ஜ்ஞமதிநிஶ்சலபோ³த⁴தா³நா-

ச்ச்²ரீஶங்கரார்ய மம தே³ஹி பதா³வலம்ப³ம் ॥ 12॥
வாதாவதூ⁴தவருணாலயப⁴ங்க³க³ர்வ-

ப⁴ங்க³ப்ரசண்ட³வசஸ: ப்ரப⁴வந்தி யத்தே ।
மூகா அபி ப்ரணமநாத்பத³யோ:ஸக்ரு’த்த-

ச்ச்²ரீஶங்கரார்ய மம தே³ஹி பதா³வலம்ப³ம் ॥ 13॥

ஶ்ரீஶங்கரார்யபதா³வலம்ப³ஸ்தவ:

லீநம் ததா²குரு மந: பரமார்த²வஸ்து-

ந்யைக்யாவபோ³த⁴நவஶாந்மம நி:ஸரேந்ந ।
யத்³வத்புந: பரமகாருணிகாக்³ரக³ண்ய
ஶ்ரீஶங்கரார்ய மம தே³ஹி பதா³வத்³‍த்⁴யப³ம் ॥ 14॥
ஸம்ந்யாஸிநாம் ஹி விஷவத்³விஷயேஷு பு³த்³தி⁴ம்
தந்வஸ்ததா² ச க்³ரு’ஹிணாம் ஶுப⁴கர்மவாஞ்சா²ம் ।
ஸர்வாந்க்ரமேண ச பரம் பத³மாபயம்ஸ்த்வம்
ஶ்ரீஶங்கரார்ய மம தே³ஹி பதா³ப³லம்ப³ம் ॥ 15॥
யத்பாத³பங்கஜநதேரபி ஜாது மூக-

லோகோऽபி தி³வ்யகவிதாமயதே ஹி தூர்ணம் ।
ஸ த்வம் தவ ஸ்துதிக்ரு’தே கவிதாம் விதீர்ய
ஶ்ரீஶங்கரார்ய மம தே³ஹி பதா³வலம்ப³ம் ॥ 16॥
ஆகர்ண்ய தீ³நக்³ரு’ஹிணீவசநம் க்ரு’பார்த்³ர:

ஸ்வர்ணாத்மகாமலகஸந்ததிமாஸமந்தாத் ।
கே³ஹஸ்ய யோऽதிதரஸா ஹி வவர்ஷ ஸ த்வம்
ஶ்ரீஶங்கரார்ய மம தே³ஹி பதா³வலம்ப³ம் ॥ 17॥
ஆநேஷ்ட தூ³ரக³நதீ³ம் ஜநநீஹிதாய
யோ பா³ல்ய ஏவ ஜக³தாம் ஹிதக்ரு’த்ஸ்வபா⁴வ:

ஸ த்வம் ஸமஸ்தஜநரக்ஷணப³த்³த⁴தீ³க்ஷ
ஶ்ரீஶங்கரார்ய மம தே³ஹி பதா³வலம்ப³ம் ॥ 18॥
மோஹாத்³வ்ரு’தா²விரஸக³ந்த⁴விஹீநஶப்³த³-

ஸ்பர்ஶாக்²யபுஷ்பசலநாத³திகே²த³பா⁴ஜம் ।
ஹ்ரு’த்³ப்⁴ரு’ங்க³மாத்மபத³பத்³மக³தம் விதா⁴ய
ஶ்ரீஶங்கரார்ய மம தே³ஹி பதா³வலம்ப³ம் ॥ 19॥
ஸர்வாந்ஸ்வகீயமததத்த்வபரீக்ஷணேச்சூ²ம்-

ஸ்தத்தந்மதார்த²கத²நேந விஜித்ய மோத³ம் ।
ஸர்வஜ்ஞபீட²மதி⁴ருஹ்ய ய ஆப ஸ த்வம்
ஶ்ரீஶங்கரார்ய மம தே³ஹி பதா³வலம்ப³ம் ॥ 20॥
ஶாந்த்யாதி³ஸாத⁴நவதா புருஷோத்தமேந
ஸம்ப்ராப்ய ஸத்³கு³ருமத:ஶ்ரவணாதி³ க்ரு’த்வா ।

ஶ்ரீஶங்கரார்யபதா³வலம்ப³ஸ்தவ:

ய: ப்ராப்யதே விமலபோ³த⁴தநுர்ஹி ஸ த்வம்
ஶ்ரீஶங்கரார்ய மம தே³ஹி பதா³வலம்ப³ம் ॥ 21॥
ஶ்ரீநாத²ஶம்பு⁴விதி⁴ஶுத்³த⁴பராத்மரூப
காஶாந்தசஞ்சலஹ்ரு’தா³ம் பத³ஸந்நதாநாம் ।
பாஷாணநிஶ்சலமநஸ்த்வநிதா⁴நத³க்ஷ
ஶ்ரீஶங்கரார்ய மம தே³ஹி பதா³வலம்ப³ம் ॥ 22॥
ராஜீவபாத³முக²லப்⁴யமநந்தபுண்யை
ராஜாதி⁴ராஜநிசயார்தி²தமந்வஹம் ச ।
நிர்வ்யாஜபூர்ணக்ரு’பயாஸ்ய வராகராஜ:

ஶ்ரீஶங்கரார்ய மம தே³ஹி பதா³வலம்ப³ம் ॥ 23॥
வாசோऽபி சித்தஸஹிதா ந ஹி யத்ர க³ந்தும்
ஶக்ஷ்யந்தி தத்³விஷயதாம் கத²மேதி வஸ்து ।
த்யக்த்வா க்ரு’பாம் கு³ருவரஸ்ய ஹி சித்ஸ்வரூப
ஶ்ரீஶங்கரார்ய மம தே³ஹி பதா³வலம்ப³ம் ॥ 24॥
ஜாட்³யாம்பு³தௌ⁴ நிரவதௌ⁴ த்³ரு’ட⁴மக்³நமக்³ந-

மத்யந்தவிஸ்ம்ரு’தசிதா³த்மஸுக²ஸ்வரூபம் ।
உத்³த்⁴ரு’த்ய தீ⁴ரஶநயா தரஸா க்ரு’பாப்³தே⁴
ஶ்ரீஶங்கரார்ய மம தே³ஹி பதா³வலம்ப³ம் ॥ 25॥
ஹஸ்தாம்பு³ஜம் ஶிரஸி ஹேதுவிஹீநபூர்ண-

காருண்யதோऽதிதரஸா விநிதா⁴ய மத்கே ।
ஸ்வாராஜ்யமாஶுவிதராத்மபதே³ऽபி⁴ஷிச்ய
ஶ்ரீஶங்கரார்ய மம தே³ஹி பதா³வலம்ப³ம் ॥ 26॥
மாதா பிதா ச ப⁴கி³நீ தநுஜஶ்ச ஜாயா
நைவாஶ்ரயாய புருஷஸ்ய ப⁴வந்தி காலே ।
ஏகம் விநா கு³ருவராங்க்⁴ரிபய:ப்ரபூ⁴தம்
ஶ்ரீஶங்கரார்ய மம தே³ஹி பதா³ப³லம்ப³ம் ॥ 27॥
ஸம்ப்ராப்தயோக³ஸரணிம் ஸத³ஸத்³விவேக-

த³க்ஷம் த³மாதி³கு³ணஸம்ப்⁴ரு’தமாநஸம் ச ।
க்ரு’த்வா ஸரோஜப⁴வசித்தபயோஜபா⁴நோ
ஶ்ரீஶங்கரார்ய மம தே³ஹி பதா³ப³லம்ப³ம் ॥ 28॥

ஶ்ரீஶங்கரார்யபதா³வலம்ப³ஸ்தவ:

ஶ்ரீஶங்கரேதி ஸததம் பரிகீர்தயந்தி
பாதா³ம்பு³ஜம் பரகு³ரோர்ஹ்ரு’தி³ சிந்தயந்தி ।
யே வை த ஏவ ஸுகி²ந: புருஷா ஹி லோகே
ஶ்ரீஶங்கரார்ய மம தே³ஹி பதா³வலம்ப³ம் ॥ 29॥
மாத்ஸர்யமுக்²யப⁴யஹேதும்ரு’கா³வர்கார்ணே
ஸங்கல்பநாமகமஹாஜவபக்ஷியுக்தே ।
ஸ்வாந்தாக்²யகோ⁴ரவிபிநே சரத: க்ரு’பாப்³தே⁴
ஶ்ரீஶங்கரார்ய மம தே³ஹி பதா³வலம்ப³ம் ॥ 30॥
வர்ணாஶ்ரமாதி³பரிபாலநஸக்திமாஶு
த³த்த்வா த்³ரு’டா⁴ம் ந்ரு’பததேரபி பூ⁴யஸீம் ச ।
ஶ்ரத்³தா⁴ம் ஶ்ருதிஸ்ம்ரு’திததிஷ்வசலாம் ச லக்ஷ்மீம்
ஶ்ரீஶங்கரார்ய மம தே³ஹி பதா³வலம்ப³ம் ॥ 31॥
ஆதௌ³து ஸாத⁴நசதுஷ்டயஹேதுபூ⁴தம்
பஶ்சாச்ச்²ருதார்த²பரிசிந்தநஸாத⁴நம் ச ।
அந்தே ச த்³ரு’ஶ்யரஹிதாத்மஸுக²ப்ரத³ம் தே
ஶ்ரீஶங்கரார்ய மம தே³ஹி பதா³வலம்ப³ம் ॥ 32॥
வித்³யாநிதே⁴ விஶதி³தாநதசித்தபத்³ம
வித்³யாப்ரதா³நநிரதாங்க்⁴ரிஸரோஜபூஜ ।
விஷ்ண்வீஶபே⁴த³மதிவாரணபஞ்சவக்த்ர
ஶ்ரீஶங்கரார்ய மம தே³ஹி பதா³வலம்ப³ம் ॥ 33॥
த³க்ஷேண பாணிகமலேந விபோ³த⁴முத்³ரா-

மந்யேந நம்ரவரதா³நஸமர்த²சிஹ்நம் ।
பி³ப்⁴ராணபத்³மநிப⁴நேத்ர க்ரு’பாம்பு³ராஶே
ஶ்ரீஶங்கரார்ய மம தே³ஹி பதா³வலம்ப³ம் ॥ 34॥
ஶ்ரீகாலடீத⁴ரணிபூ⁴ஷணபூ⁴தஜந்மந்
ஜந்மாதி³து:³க²விநிவாரணப³த்³த⁴தீ³க்ஷ ।
காருண்யபூர்ணநயநாவநிதே³வபா⁴க்³ய
ஶ்ரீஶங்கரார்ய மம தே³ஹி பதா³வலம்ப³ம் ॥ 35॥
வேதா³விருத்³த⁴மதஸாத⁴நப³த்³த⁴தீ³க்ஷ

shankarAryapadAvalambastavaH.pdf 5



ஶ்ரீஶங்கரார்யபதா³வலம்ப³ஸ்தவ:

வாதே³விஜித்ய தரஸா க்ஷிதிமண்ட³லம் ய: ।
அத்³வைதரக்ஷணமஹோ க்ரு’தவாம்ஶ்ச ஸ த்வம்
ஶ்ரீஶங்கரார்ய மம தே³ஹி பதா³வலம்ப³ம் ॥ 36॥
த்தத்த்வார்த²போ³த⁴நவிஹீநஹ்ரு’த³ம்பு³ஜஸ்ய
ராகா³தி³தோ³ஷபரிபூரிதசேதஸோ மே ।
தத்த்வம் விபோ³த்⁴ய விநிவார்ய ச ராக³ரோக³ம்
ஶ்ரீஶங்கரார்ய மம தே³ஹி பதா³ப³லம்ப³ம் ॥ 37॥
இதி ஶ்ரு’ங்கே³ரி ஶ்ரீஜக³த்³கு³ரு ஶ்ரீஸச்சிதா³நந்த³ஶிவாபி⁴நவந்ரு’ஸிம்ஹ-

பா⁴ரதீஸ்வாமிபி: ⁴ விரசித:ஶ்ரீஶங்கரார்யபதா³வலம்ப³ஸ்தவ:ஸம்பூர்ண: ।

